
         Балалар фольклоры аларның уеннарын һәм ялларыноештыручы, аларның тән хәрәкәтләрен ритмга-көйгә салучы, шулар өстенә сәнгать әсәре буларак, аларның нәфислек тойгыларын, әдәби зәвыкларын үстерү ягыннан, әлбәттә, зур тәрбияви әһәмияткә ия. Билгеле, педагоглар үзләренең балалар өчен язган китапларында һәрвакыт фольклор әсәрләрен файдаланырга тырышып килделәреп эш иткәннәр: аның ярдәме белән төрле яшьтәге сабый күңеленә тәэсир итәргә, жанрларны шул юнәлештә файдаланырга омтылганнар. 

              Кыскача гына әйткәндә,балалар фольклоры бер яктан баланың  гаиләдә һәм иптәшләре арасында тоткан урынын һә үсешен , шулай ук гаиләнең тарихи үсешен, бала тәрбиясен һә көнкүрешнең үзен чагылдыру ягыннан этнографик һәм педагогик әһәмиятләргә ия булса,икенче яктан, ул әдәби кыйммәте булган аерым бер фольклор төре һәм тел материаллары булуы белән дә бик әәмиятле. Бу төр авыз иҗаты баланың үз тирә-ягына җайлана белүен генә түгел, бәлки тирәлекне үзенә җайлаштыра белергә дә өйрәтә.
ТАТАР БАЛАЛАР ФОЛЬКЛОРЫНЫҢ ТӘРБИЯВИ ӘҺӘМИЯТЕ

         Фольклор сүзе ул инглизчә сүз булып , халык хикмәте дигәнне аңлата. Хикмәт буларак, аның мәгънәсе бик киң, шулай булгач эчтәлеге дә киң.  Шулай итеп, бу атама сүз ,үзенең эчтәлеге аркасында, авыз иҗатын гына хаслап аңлата алмаса да, безгә “балалар фольклоры” дигән сүзне дә шушы тар мәгънәсендә кулланырга туры килә.Балалар фольклоры кысаларына,нигездә,өлкәннәрнең балалар өчен иҗат иткән авыз иҗаты әсәрләре керә.Биредә шулай ук балаларның үз иҗатларын һәм өлкәннәр өчен язылып та,балалар фольклорына күчкән әсәрләрне кертеп карарга мөмкин.Тема,эчтәлек,форма җәһәтеннән һәм функциональ яктан төрле булганга, балалар фольклорын фәндә төркемнәргә бүлеп өйрәнү каралган. Шулар арасыннан үзләштерү өчен иң уңышлысы түбәндәге бүленеш: ”Багу поэзиясе”,”Күңел ачу фольклоры”, һәм “Уен фольклоры”.

       “Багу поэзиясе” нә кергән, киңрәк таралу алган төрләрне карап китик.

Бишек җырлары. Тынычландыру сыйфатына ия бишек җырлары баланы йоклатканда башкарыла.Бишек җырларыннан соң бала өчен уен формасында язылган юаткычлар һәм мавыктыргычлар килә.Балалар фольклорында танылган һәм язма әдәбиятта да киң яңгыраш алган жанрларның тагын берсе – иярмешләр. Балаларның образлы фикерләвен үстерү юнәлешендә афористик иҗат төрләреннән табышмаклар аерым игътибарга лаек.Бу жанр предмет һәм күренешләрнең сыйфат-үзлекләрен ачыграк күрергә,образлы фикерләргә өйрәтә. Балалар фольклоры турында сүз алып барганда ,әлбәттә, әкиятләр жанрын читләтеп үтү дөрес булмас иде.Билгеле,әлеге жанрны, бер үк дәрәҗәдә диярлек, өлкәннәр дә, балалар да ярата.Әмма, әкиятләр күбрәк балаларның теләкләренә һәм омтылышларына җавап бирә, бала психологиясенә якын тора.

     Балаларны тәрбияләүдә уеннарның әһәмияте гаять зур. Алар сабыйларның физик яктан сау-саләмәтһәм шат күңелле булып үсүенә ярдәм итә.”Тәрбия максатыннан уен формасын куллану кешелек тарихында педагогик чараларның иң беренчеләреннән санала.” Чөнки ул баланың физик яктан нык,рухи яктан бай булып үсүе өчен әһәмиятле.

     Уен фольклоры тормыш өчен күнекмәләр бирә, киләчәк тормышка әзерли.Нәкъ менә уеннар вакытында характерлар,гадәтләр формалаша. Күмәк уен берләштерә –дуслаштыра,мәрхәмәтлелек хисе тәрбияли.Җитезрәк һәм нык ихтыярлы,яхшырак булу омтылышы барлыкка килә. 

 Уеннарны фәндә өч төркемгә бүлеп өйрәнү каралган: драматик,спорт һәм җырлы-биюле(орнаменталь) уеннар.

Драматик (импровизацияле) уеннар – балаларның иң яраткан шөгыльләреннән берсе. Аларның асылы- тирә-юньдә,гаиләдә күргән хәл- вакыйгаларны җанландырып уйнап күрсәтү.

   Спорт һәм зиһен сынамыш уеннары – яшь буынның физик яктан сәламәт булып үсүенә һәм акыл-зиһенне камилләштерүдә ата-анага зур булышлык итәләр. Уенга такмак, диалог,халыкның поэтик иҗаты килеп керү соңгыларын әдәбиятта өйрәнү мөмкинлеген тудыра һәм балада кызыксыну уята.

 Җырлы-биюле уеннар. Р.Ягъфәров фикеренчә, бу төр уеннар күп гасырлар буена йола бәйрәмнәрендә (сабантуй, җыен һ.б.) уйналып килгән һәм йолаларның состав өлешен тәшкил иткән. Хезмәт процессында барлыкка  килгән җырлы-биюлеуеннар аерым  өлешне алып тора.

    Исеменнән үк күренгәнчә, бу төр уеннарда көй,җыр,такмак төп үзәкне тәшкил итә. Көй уен хәрәкәтләребелән тәңгәл китерелә, уенчылар тарафыннан җыр һәм такмак эчтәлегенә туры килердәй хәрәкәтләр эшләнә. Капма-каршы, парлашып яки кемне дә булса аерып куеп, җырлау-бию рәвешендә башкарыла торган әсәрләр татар халкында байтак.

 Балалар уенын оештыруда шобага әйтеш, сынамыш кебек жанрлар алыштыргысыз.Шуңа күрә аларга да тукталып китик.

    Санамышлар. Уен вакытында бер баланы аерып кую өчен кулланыла. Иң беренче яки иң азактан чыккан бала уенны алып баручы яки башлаучы була. 

     Гомумән, фольклор әсәрләре балаларны төрле яклап үстерүдә һәм тәрбия бирүдә зур роль уйный. Андагы бик күп сыйфатлар балалар аңына һәм кабул итүенә якын.Балалар язучыларының да милли фольклорга игътибарының төп сәбәбе- аның озын гомерле булуы, гадилеге, эстетик яктан югары баскычта торуы белән аңлатыла. 
